
Аннотация: Мақолада ўқувчиларнинг таълим жараѐнида фан 

асосларини эгаллаши, муайян тасаввур ҳосил қилиши, ўзлари ѐқтирган касб-

ҳунарлар ҳақида сўз юритилади.  

Калит сўзлар: ўқувчилар, таълим жараѐни, фан асослари, ѐқтирган 

касб-ҳунарлари, майллари, ҳаваслари, интилишлари, хоҳишлари, мотивлари, 

эзгу-ниятлар, касб-корга бўлган қизиқишлар.  

 

Ижтимоий тараққиѐтни рўѐбга чиқариш учун мамлакатда юқори 

малакали мутахассисларни тайѐрлаш ва уларни жаҳон стандартлари 

даражасига кўтармоқ лозим, фан ва техниканинг бугунги кун тараққиѐтига 

жавоб бериш учун кенг савияли, билимдон, ўз касбининг фидоий кишисини 

камол топтириш орқали давлатимизда бозор иқтисодиѐтига бардош 

берадиган рақобатбардош маҳсулотлар яратувчи касб эгаларини 

шакллантириш жоиз. Токи улар давр талабларш оғишмай жавоб берадиган, 

қизиқиши кенг, малакаси мустаҳкам, хотираси барқарор, фикр юритиши 

пухта, изланувчан, меҳнатсевар, вататпарвар, иймон-эътиқодли инсонлар 

бўлиб вояга етишсин. Шуни алоҳида таъкидлаш жоизки, ўрта мактаб 

ўқувчиларининг ҳаммаси касб танлашга келганда оқилона ва тўғри йўл 

тутади, деб бўлмайди, албатта. Улардан баъзилари таваккаллигига иш 

тутсалар, айримлари ота она касбини танлайдилар ѐки кўзга ташланиб турган 

яққол намуналарга тақлид қиладилар, гоҳо севимли кишилари изидан 

боришни мўлжаллайдилар.  

Кўпчилик ўқувчилар таълим жараѐнида фан асосларини эгаллаб, 

муайян тасаввур ҳосил қиладилар, ўзлари ѐқтирган касб-ҳунарлар ҳақида 

ўйлайдилар. Мактаб ўқувчиларининг майллари, ҳаваслари, интилишлари, 

хоҳишлари, мотивлари, эзгу-ниятлари хусусан касбкорга бўлган 

қизиқишлари, мотивлари, эҳтиѐжлари туғилиши психология фанининг шахс 

муаммоси билан узвий боғлиқдир. Шахс психологиясини ўрганиш 

ўқувчиларни касб танлашга йўллаш демакдир.  

Ўқувчиларнинг идивидуал типологик хусусиятлари, ѐши ва жинсини 

ҳисобга олган ҳолда уларнинг ҳар бирини оқилона касбга йўллаш шахс 

психологиясининг муҳим вазифаларидан биридир. Бозор иқтисодиѐтига 

асосланган жамият қуриш тўғрисидаги ҳужжатларда ўқувчиларни мустақил 

касб танлашга (ўз имкониятларини ўзи баҳолаш орқали) ўргатиш жуда 

муҳим ва зарур вазифа эканлиги таъкидланади. Шунга кўра психолог 

олимлар, мсгодистлар, ташхис Маркази ходимлари кенг жамоатчилик билан 

биргаликда касбга доир билимларни кенг ташвиқот қилишлари, касб-кор 

танлашга оид йўл-йўриқлари ва методлар ишлаб чиқишлари, касб танлаш 

маслаҳатлари расмий шахобчалари кенгайтирилиши, профессиограмма, 

профессиография, психограммалар кўлами орттирилиши лозим. 

Ўқувчиларнинг касбий ниятларини қандай  ўрганиш мумкин? 

Мактаб ўқувчиларининг касбий ниятларини ва касбий режаларини 

ўрганиш учун анкета, сухбатлар, касб танлаш мавзусидаги иншолар каби 

методик усуллар қўллланилиши мумкин. Шу жарёнда ўқувчининг ўзидаги 

танлаган касби борлигини, унга эришиш йўллари уйлаб чиқилганми (ўқув 

юртлари, аниқ ташкилотлар ва ш. у. ), агар асосий касбий ният амалга ошмай 

қолса захирадаги касбий ниятлар борми каби масалаларни аниқлаб олиш 

керак. 

Касбий ниятлар жиддийлигини ўқувчи ўзи танлаётган касбини ўзига 

тортадиган жиҳатларини, ундаги шароитлар, касбий ўсиш ҳақидаги 

саволларга жавоб беришига қараб хулоса қилиш мумкин. Касбий 

мақсадларнинг қанчалик барқарорлиги ҳақидаги хулоса уларнинг захирадаги 

мақсадлар билан боғлиқлигидадир. 

Ўқувчиларнинг касбий ниятларини аниқлаш учун сўровноманинг 

тахминий режасини келтирамиз 

1. Сен касбни ёки касблар доирасини танладингми? 

2. Нега сен ушбу меҳнат сохасини танладинг, бу соха нимаси билан ўзига 

тортади? 

3. Касбнинг асосий мазмуни нимадан иборат? 

4. Халқ хўжалигининг қайси сохаларида (илм, маданият, маориф ва ш. у) 

ушбу ихтисосликдаги мутахассилар ишлашади? 

5. Меҳнат шароитлар ва хақ тўлаш тартиби, меҳнат тартиби, малака ошириш 

имконлари ҳақида биласанми? 

6. Ушбу ихтисосликларини қайси ўқув юртлари тайёрлаши ҳақида 

биласанми? 

7. Сен шу касбни эгаллашинг ва яхши мутахассис бўлишинг учун сендаги 

хислатлар етарлими? Уларни санаб ўта оласанми? 

8. Сендаги билимлар даражаси танлаган меҳнат сохаси бўйича ўрганишни 

бошлаш учун етарли деб ўйлайсанми? 

9. Сен танлаган касб бўйича қайси мактаб фанларининг билими керакли? 

10.         Сен ўзингнинг келгуси касбий келажагингга тайёргарлик 

кўраяпсанми ( тайёрлов курсларига, маърўзаларга қатнашиш, ўз устида 

ишлаш)? 

11.         Сени касбий танловингнинг амалга ошишига нима халақит бераяпти? 

12.         Сени танловингга кўпроқ нима таъсир кўрсатди (касбга бўлган 

қизиқиш, унинг мухимлиги ва кераклиги, ота-оналар, педагоглар, дўстлар 

маслахати)? 

13.         Ота-онанг сенинг танловингга розими? 

Ўқувчининг касбий ниятларини ўрганиш бўйича олинган маълумот асосида 

рухшунос ўзининг кейинги у билан индивидуал ишини тузади. 

Касб танлашда қизиқиш ва мойилликларни ҳисобга олиш 

Одатда ўқувчилар кўзга ташланадиган қизиқиш ва мойилликлари билан 

касб танлашда қийналишмайди, меҳнатни мазмуни, унинг жараёни ва 

натижаларини ҳисобга олишади. 

Рухшуносликда қизиқиш деганда фаолият ёки билишликнинг аниқ 

сохасига шахснинг танловли йўналиши тушунилади. Мойиллик деганда аниқ 

бир фаолиятга шахснинг шахснинг эхтиёжи тушунилади. Кўп холлларда 

қайсидир фаолият турига бўлган қизиқишдан мойиллик шакллана бошлайди. 

Мойилликнинг асосий кўрсаткичи сифатида боланинг узоқ ва доимий тарзда 

аниқ бир фаолият турига интилишини кўрсатиш мумкин, яъни бир фанга 

нисбатан муносабатда, тўгаракларда, секцияларда қатнашишда, бўш вақтини 

севган ишига бағишлашда ўз аксини топиши мумкин. 

Шунинг учун ҳам боланинг мактабдаги ва мактабдан ташқари 

фаолияти устидаги оддий кузатишлар, у билан ва унинг ота-онаси ҳамда 

педагоглари билан афзал кўриладиган фаолият турлари ҳақида сухбатлар 

рухшунос учун ўқувчи қизиқишининг барқарорлиги ва теранлиги ҳамда 

мойилликлари ҳақида хулосага асос бўла олади. 

Шахс қизиқишларининг касбий маслахат маъносида ўрганилиши учун 

махсус анкета ва сўровномалар қўлланилиши мумкин. 

Кўп ҳолларда ўқувчи қизиқиши ва мойиллиги ҳақидаги маълумотни 

рухшунос кутубхона формулярларини тахлил қилиш, ўқувчи афзал 

кўрадиган китоб, журнал, газеталар рўйхатини ўрганиш йўли билан олиши 

мумкин. 

Маълумки, ёш улғайган сари боланинг содда, ноаниқ қизиқишлари 

доимийга айланиб, аниқ бир фаолият сохасида тўхталади. 

Аммо бу ҳар доим ҳам кечавермайди. Баъзи ҳолларда ўсмирлик ва 

ўспиринликда қизиқиш ва мойилликлар аниқ кўринмайди, баъзан шунчалик 

кўп хилки, бунда асосий қизиқишни ўткинчи қизиқишдан ажратиш жуда 

қийин бўлади. Бу ҳолатда рухшуносга баъзи қобилиятларни 

ривожланганлиги даражасини психодиагностик тадқиқот ўтказиш ёрдамида 

аниқлаш қанчадир ёрдам бериши мумкин.  

Қобилиятлар ривожланганлигининг юқори даражаси аниқ бир фаолият 

турига қанчадир қизиқишининг кўрсаткичи сифатида қаралади ва табиийки 

ушбу ҳолат фаолиятга нисбатан мойиллик борлигининг гувохидир. 

Лекин биргина қизиқиш ва мойилликларни борлиги касбни танлаш 

учун етарли деб бўлмайди, чунки бир хил мойилликларни ўзи ҳар хил 

касблар билан қоришиб кетиши мумкин. Айтайлик, техника билан 

шуғулланиш мойиллиги инженерлик касбида ҳам, станок тузатиш ишида 

ҳам, техника фанларини ўқитишдек педагогика йўналишида ҳам ўз аксини 

топиши мумкин. Бу ҳамма турдаги фаолиятлар (касб ичидаги ишчи ўринлар) 

алохида тайёргарликни, инсонлар ёки машиналар билан боғлиқ бўлган 

ишлардаги аниқ бир афзалликларни талаб этади. Шунинг учун ҳам танлаб 

олинадиган касблар ва ихтисосликлар доирасини торайтирувчи қизиқиш ва 

мойилликларнинг ўзига хослигини ўрганиш керакдир. 

Шуни назарда тутиш керакки, қизиқиш ва мойилликларни тахлил 

қилишда бирор бир усулни қатътийлаштирмаслик керак. Узоқ мудддат 

давомида болаларни мақсадли кузатиш (касбга йўналтирувчи марказдаги 

касбий маслахатчидан кўра мактаб рухшуноси бундай имкониятга эга), 

ўқувчилар, педагоглар, ота-оналар билан сухбат ўзини касбий аниқлашни 

фаоллаштириш ишини тузиш ва режалаштиришда жуда ҳам ишончли 

маълумотни бериши мумкин. 

Рухшунос қизиқиш ва мойилликларни шаклллантириш учун болалар, 

ота-оналар ва педагоглар билан ўтқазиладиган турли хил психологик 

ишларни ўтказиш жараёндаги ҳар хил кузатувларни доимий равишда 

белгилаб бориши керак. 6 –синфдан бошлаб касбий ниятларни ўрганиш 

билан бирга қизиқиш ва мойилликларни ўсишини махсус анкеталар ёрдамида 

ўрганиш мақсадга мувофиқдир. Бунақа лонгитюд тадқиқотини ўтказиш ва 



238 

 

керакли маъулумотларни йиғилиши ҳар бир ўқувчининг касбий келажаги 

ҳақидаги муаммони ечишда жуда мухимдир. 

